
Uyadosh so‘zlar bir turdagi narsa, belgi, voqea-hodisa, 
harakat ma’nolarini ifodalaydigan, bir mazmuniy guruhga 
mansub bo‘lgan so‘zlardir.

Masalan: kiyim turlari: ko‘ylak, shim, kostyum, do‘ppi;
rang turlari: oq, qizil, sariq, yashil, ko‘k.

32-dars Leksikologiya

1-mashq. Qatordagi ortiqcha soʻzni toping va o‘rniga shu 
qatorga tegishli uyadosh so‘z yozing. Guruhni nomlang.

Namuna: Lola, binafsha, atirgul – gul turlari.

Mavzu: Bir guruhga mansub so‘zlar
(uyadosh so‘zlar)

murabbiy

Murabbiy – maʼlum bir sport turi 
boʻyicha mutaxassis. U sportchilarning 

mashgʻulotlariga hamda ularning musobaqaga 
tayyorgarligiga rahbarlik qiladi. Bu oʻz shogirdiga 
butun qalbini bagʻishlaydigan, uning qobiliyatlarini 
ochib beradigan va gʻalaba qozonish uchun oʻz 
imkoniyatlaridan maksimal darajada foydalanishni 
oʻrgatadigan inson.

1.	 Lola, rayhon, binafsha, atirgul – … .
2.	 Ota, qo‘shni, ona, buvi, opa – … .
3.	 Qoshiq, kosa, parta, qozon – … .
4.	 Momaqaldiroq, stol, qor, shamol – … .

2-mashq. Uyadosh va sinonim so‘zlar qatorini farqlang. 
Fikringizni izohlang. Uyadosh so‘zlar qatorini ko‘chiring.

3-mashq. Nuqtalar oʻrniga uyadosh soʻzlarni toping va gaplarni 
koʻchiring.

32-darsLeksikologiya

Uyadosh so‘zlarni sinonim so‘zlardan farqlash kerak. 
Sinonimlar bir tushunchaning turli qirralarini ifodalaydi, uya
dosh so‘zlar esa bir-biriga yaqin tushunchalarni ifodalaydi.

Yuz so‘ziga sinonimlar: bet, chehra, aft, ruxsor, bashara, jamol.
Yuz so‘ziga uyadosh so‘zlar: peshana, qosh, lab, ko‘z, burun, 

yonoq, og‘iz.

1.	 Maktabimizda o‘tkazilgan musobaqada o‘quvchilar …, … va 
… sport  turlari bo‘yicha kuch sinashishdi.

2.	 Ertalabki badantarbiya mashg‘ulotida bolalar …, … va … 
mashqlarini bajarishdi.4

3.	 Musobaqa yakunida g‘oliblarga … va … topshirildi.

katta, ulkan, azim, bahaybat

bahor, yoz, kuz, qish

jasur, qahramon, dovyurak, botir

uy, xonadon, turarjoy, boshpana, maskan

uy, xona, hovli, tom, deraza, eshik, oshxona

soniya, daqiqa, sutka, hafta, yil, asr

